
ORDA16 D2354         Widmungsvorrede: A2r–A4r 

A2r 

Den Erbarn vnd Gott⸗ 

ergebenen Junffrawen/ des Gots⸗ 

haus Altenburck/ bey Wetʒflar/ 

gnade vnd fride/ durch Chri⸗ 

ſtum Jeſum vnſern 

Herrn. 

ES hat mich ein 

fromer catoliſcher 

priſter gebetē ʒwu 

oration S. Johan 

nis Damaſceni/ vn̄ 

S. Johannis Ef⸗ 

rem/ von der iun⸗ 

fferſchafft ʒu verdeutſchē/ Hab dem 

ſelbigen guten herrn vn̄ freund gern 

gedienet/ angeſehen/ das leichtlich 

durch die ſelbigen beide ſermonen 

dieſer ʒeit vnflettig ketʒerey jderman 

erkleret moͤge werden. Dann ſo man 

auff das einfeltigeſt wil ſagen was 

ein ketʒerey ſey/ wirt man muͤſſen ein 

ketʒerey bekennen alle newe opinio⸗ 

nen/ ſo ſich mit dem gemeinen ſinn 

                                            A ij       vnd 

 



ORDA16 D2354         Widmungsvorrede: A2r–A4r 

A2v 

Vorrede. 

vnd lere der mutterkirchen nicht ver 

gleichen/ vornemlich aber alle alten 

jrrigēn opinionen/ ſo etwan̄ von der 

mutterkirchen verdampt ſein. Es iſt 

ein kindiſch vnkrefftigs geſchrey/ 

das die Ketʒer gemeiniglich ſchreien 

vnd ruffen/ Schrifft ſchrifft/ Euan 

delion Euangelion etc.   Dann wie 

S. Hilarius ſagt/ dem auch Ambro⸗ 

ſius/ Hieronimus/ Bernhardus vnd 

andere gemeiniglich all volgen/ vnd 

ſagen/ Senſus ſcripture fit crimen. Der boͤ⸗ 

ſe jrrige vnuerſtandt/ nicht die 

Schrifft/ iſt verdamlich.    Jſt dem 

nach jderman ʒu rathen/ das er ſich 

des gemeinen ſinnes der allgemeiner 

kirchen halt. So viel nuhn den ſtand 

der Junfferſchafft anlāget/ beſtreid 

S. Johannes Damaſcenus in der ei⸗ 

nen Oration den Jonianiſchen jr⸗ 

tumb/ der den ſtand der Junffer⸗ 

ſchafft ſeines preis verkuͤrtʒet. S. Jo 

hannes Effrem erkleret den verdinſt 

                                                        vnd 



ORDA16 D2354         Widmungsvorrede: A2r–A4r 

A3r 

          Vorrede. 

vnd preis der Junfferſchafft/ gibt 

heilſame lere ſolchen ʒu bewaren. 

Dieſe ʒwu Oration ſeind kurtʒ/ der⸗ 

halben vmb lieb der kuͤrtʒ ich dieſelbi 

gen verdeutſchet hab/ ʒu einem ver⸗ 

ſuch/ ob vielleicht ſolche ʒu der ehre 

Gottes moͤchten geleſen werden/ 

Wo das geſchege/ wolt dar⸗ 

nach etwan ein mercklich buch von 

ſolchem ſtand/ ʒu verdeutſchen vor 

mich nemen. Dann ſolcher die heilige 

Kirch genugſam hand. Der ſelig Jo 

hannes Damaſcenus iſt genugſam 

in der Kirchen berhuͤmbt/ nicht al⸗ 

lein durch das lob Prudentij/ ſonder 

auch durch Bebſtlicher heiligkeit ca 

noniſirung.    Heraclides Alexandri⸗ 

nus gedēckt auch des Johannis Ef⸗ 

frem wunder herlich/ in ſeinem buch 

ſo er das Paradeis genant hat. Vnd 

es ſagt auch von dem ſelbigē S. Hie⸗ 

ronimus/ in ſeinem buch virorum il⸗ 

luſtrium/ Johannes Effrem ein Di⸗ 

                                A   iij          acon 

 



ORDA16 D2354         Widmungsvorrede: A2r–A4r 

A3v 

      Vorrede. 

acon der Kirchen ʒu Ediſſen/ hat 

viel in Syriſcher ſprachen geſchriebē 

iſt ʒu ſuͤlcher herligkeit komen/ das 

ſeine buͤcher/ nach der bibliſchen 

ſchrifft/ inn etlichen Kirchen geleſen 

werden/ etc. Wer kan nhu ſo vnſin⸗ 

nich ſein/ das er ſo alten berhuͤmten 

Kirchen lerern newe Apoſtaten vnd 

ventren vorʒihe? Es thut auch wun 

der ſehr ʒu der warheit/ das die hei⸗ 

lig Roͤmiſch Kirch inn allen ʒungen 

jre kuntſchafft hat? Alſo iſt hie ʒu⸗ 

mercken das Johannes Damaſce⸗ 

nus ein Krich geweſen iſt/ nemlich 

ein diſcipel Gregrorij Naʒianʒeni/ 

Gregorij Niʒeni/ Didimi Alexandri 

ni etc. Sonſt iſt Damaſcus in Syri⸗ 

en gelegen. Effrem iſt ein Syrer ge⸗ 

weſē/ vn̄ (wie S. Hieronimus ſagt) 

hat auch Syriſch geſchrieben. Dieſer 

beider predig oder rede/ verdolmet⸗ 

ſchung/ ſo ich nach der alten latini⸗ 

ſchen translation/ paraphraſtikῶς, das 

                                                               iſt/ 



ORDA16 D2354         Widmungsvorrede: A2r–A4r 

A4r 

         Vorrede. 

iſt/ erklerlich gethan hab/ will ich 

euch erſamen vnd gotſeligen Jun⸗ 

ffrawen gegenwertig ʒu geſchrieben 

haben/ mein Chriſtlich geſprech vnd 

lere/ ſo ewere geliebten etwan von 

mir einem Pfarherrn ʒu Wetʒflar/ 

gehoͤrt habt/ ʒu beʒeugen. Wo die 

newen Euangeliſchen bruͤder/ der⸗ 

maſſen kein einich Sermon der heili 

gen Veter/ koͤnnen ʒu tag thuen/ ſi⸗ 

het jder leichtlich was von jnen ʒu 

halten ſey Ewere erbare Gotſeligkei 

ten woͤllen ſich mit den beiden predi⸗ 

gen̄/ wider dieſer ʒeit vnheilige predi 

canten/ waffen / vnd mich in ewer ge 

beth euch laſſen befolen ſein. Datum 

ʒu Meyntʒ im Auguſtiner Cloſter 

auff montag nach Oculi/ An. 1545. 

            Ewer aller Gut⸗ 

            williger. 

 

                   Gerharth Lorich 

                   von Hadamar 

 


